
Contact
Contactai per plaschair il team da ch.ch en cas da dumondas, da propostas u da critica. Duvrai per 
quest intent las pussaivladads da contact dal portal svizzer (formular u e-mail). Nus ans allegrain da 
Voss contact:  

La Svizra da sias meglras varts
Sfegliai en ils links commentads, cliccai sin ils dossiers che midan periodicamain 
u tirai a niz la tschertga dal portal – cun ch.ch survegnis Vus svelt infurmaziuns 
cumplessivas. Il portal svizzer As respunda tut las dumondas en connex cun la 
Svizra e cun sias autoritads, senza che Vus stoppias savair ordavant, tge post 
federal, chantunal u communal ch‘è cumpetent per Vossa dumonda.   
Simpel, svelt, actual e fidà – www.ch.ch. 

Tschertgar facilmain ina nova plazza 
Tschertgais Vus ina plazza tar il maun public? Alura navigai en la purschida da 
plazzas da la confederaziun, dals chantuns, da las citads e da las vischnancas. 
Il mussavia As infurmescha davart la tschertga e davart l‘annunzia per ina 
plazza u davart il dretg da lavur – e tut quai svelt e simpel. Plazzas libras tar 
l‘administraziun en Svizra sut www.ch.ch/publicjobs. 

La Svizra en l‘internet

Simplamain infurmà meglier.



Meglierar las enconuschientschas davart la Svizra 
Sut www.ch.ch vegnis Vus a savair dapli davart la Svizra che mo quai ch‘ins discurra quatter linguas, 
che la regenza dal pajais – il cussegl federal – sa cumpona tenor la furmla magica u ch‘il Matterhorn 
è stà model per la Toblerone.
Il portal svizzer ch.ch As dat infurmaziuns ed As maina a las purschidas d‘internet da la 
confederaziun, dals chantuns e da las vischnancas. La purschida d‘internet è commentada ed è 
dividida en moda survesaivla tenor temas dal mintgadi en las quatter rubricas „Persunas privatas“, 
„Interpresas“, „Autoritads“ e „Davart la Svizra“. Dapli savida grazia a www.ch.ch. 

Tge signifitgescha www.ch.ch atgnamain?   
Il portal svizzer ch.ch è la pagina d‘access naziunala da la Svizra. Ella è la carta da visita electronica 
da la Svizra ed è l‘entrada centrala tar las infurmaziuns d‘internet da la confederaziun, dals chantuns 
e da las vischnancas, e quai per rumantsch, per tudestg, per franzos, per talian e per englais.  
La Svizra uffiziala en l‘internet sut www.ch.ch. 

Chattar svelt e facilmain las infurmaziuns 
Ch.ch stat per infurmaziuns multifaras, per survesaivladad e per qualitad. 
Vulais Vus savair, co ch‘ins dumonda in nov passaport u tge ch‘ins sto 
resguardar per midar chasa? Co che Vus fundais ina interpresa u As 
annunziais correctamain per ina plazza? Tschertgais Vus ina destinaziun per 
in‘excursiun u ina documentaziun davart in dals 26 chantuns? Vus navigais 
simplamain tras la purschida d‘internet e scuvris links controllads  
e qualitativamain buns. Simplamain infurmà meglier cun www.ch.ch. 

Votaziuns ed elecziuns – actual 
Cura vegni votà davart tge projects, e tge parlamentaria u tge parlamentari 
represchenta il meglier mes interess? Sa far in‘atgna opiniun davart ils 
projects da votaziun e decider en enconuschientscha dals arguments pro e 
contra: Infurmaziuns detagliadas davart las votaziuns e davart las elecziuns 
pon vegnir chattadas facilmain sin la pagina iniziala ed èn adina sin il stadi il 
pli actual. www.ch.ch – sa far facilmain in‘atgna opiniun.

Tut las autoritads en in‘egliada
Finì cun tschertgar stentusamain il numer da telefon, l‘adressa d‘e-mail u 
l‘adressa postala d‘uffizis. Grazia al register da tut las autoritads svizras sin 
ch.ch chattais vus senza problems il post che Vus tschertgais – inclusiv in 
plan da situaziun. Pli svelt a l‘arriv grazia a www.ch.ch.

Emprender ad enconuscher la Svizra
Svizra – fevra da partenza, encreschadetgna, sentiment da vita. Emprendai 
ad enconuscher ils singuls chantuns, lur istorgia, lur cultura e lur 
atgnadads cun agid dals purtrets en la fanestra dals chantuns. Dumandai 
infurmaziuns davart singuls lieus u visitai regiuns da vacanzas preferidas. 
As laschai inspirar da maletgs tridimensiunals e da documents sonors. 
Savair dapli grazia a www.ch.ch.  

Tgi sa chatta davos ch.ch?  
Il portal svizzer è in‘ovra communabla da la confederaziun, dals chantuns 
e da las vischnancas e sa basa sin ina cunvegna da dretg public tranter 
la confederaziun ed ils chantuns. L‘organ suprem, ina giunta directiva, sa 
cumpona da mintgamai tschintg represchentant(a)s da la confederaziun 
e dals chantuns e plinavant da mintgamai in(a) represchentant(a) da la 
corporaziun da citads e da vischnancas sco er da la conferenza svizra 
d‘informatica. La responsabladad per il manaschi sa chatta tar la chanzlia 
federala respectivamain tar la secziun CC web BK che dat mintga onn 
pled e fatg a la giunta directiva. En ina incarica da prestaziun fixescha la 
giunta directiva las finamiras annualas, tranter auter en quai che reguarda 
la qualitad, l‘ulteriur svilup ed il grad d‘enconuschientscha da ch.ch. Per 
ademplir l‘incarica collavura il team da ch.ch stretgamain cun ils chantuns, 
cun las vischnancas e cun l‘administraziun federala. 
Per tut las paginas d‘internet che han in link davent da ch.ch vala perquai: 
Ellas èn infurmativas, seriusas ed actualas – en paucs pleds: lur qualitad è 
controllada. Visitai er Vus www.ch.ch. 


